
GJYKATA THEMELORE NE PRISHTINE, Departamenti i Pérgjithshém - Divizioni
Civil, me gjyqtarin Pérparim Zeka, né ¢éshtjen juridike kontestimore té paditése A. . nga
Prishtina té cilén e pérfagéson sipas autorizimit Av. A. B. nga Prishtina, kundér té
paditurés Komuna e Prishtinés-Drejtoria Komunale e Arsimit (DKA) té cilén e
pérfagéson A. K., me objekt kontesti kompensimin e pagave jubilare dhe ushgimit gjaté

punés (shujtave), jashté seancés gjygésore me daté 30.05.2023, merr kété:

AKTGJYKIM
Pa shqyrtim

APROVOHET né térési si e bazuar kérkesépadia e paditéses A. I. nga Prishtina, dhe
DETYROHET e paditura Komuna e Prishtinés-Drejtoria Komunale e Arsimit (DKA), qé
paditéses t’ia paguaj shumén si né vijim, n€ emér té shpérblimit jubilar pér pérvojén e
punés mbi 13 vite e 11 muaj e 6 dité, -50% té pagés bazé, shumén prej 210.50 €, dhe né
emér té kompensimit té ushgimit-shujtave ditore né puné, pér 498 dité pune, shumén prej
996.00€, me kamaté ligjore né shkall€ prej 8 % né vit, e cila fillon té llogaritet nga data
23.02.2021, dita kur éshté paragitur padia né kété gjykaté, e deri né pagesén definitive,
dhe shpenzimet e késaj procedure kontestimore, né shumén prej 155.00 €, t€ gjitha kéto
né afat prej 7 ditésh, nga dita e marrjes - pranimi té kétij aktgjykimi, nén kércénimin e

pérmbarimit.

Arsyetim

Paditésja pérmes pérfagésuesit té saj, me daté 23.02.2021, ka paraqgitur padi dhe
kérkesépadi, kundér té paditurés, pér kompensimin e pagés jubilare dhe shpenzimet e

ushgimit né puné (shujta).

Né padi paditésja ka theksuar se duke marré parasysh se e paditura deri né ditén e
ushtrimit té késaj padie nuk i ka paguar-kompenzuar pagat jubilare dhe shpenzimet e
ushgimit né puné edhe pérkundér kérkesés sé drejtuar té paditurés né proceduré
administrative pér kompensimin e té drejtave té parapara me Kontratén Kolektive té
Arsimit té datés 18.04.2017, andaj paditésja pérmes té autorizuarit té saj i propozon
gjykatés gé né bazé té Ligjit té Punés dhe té Kontratés Kolektive t& Arsimit né Kosové ta

aprovoj kérkesépadiné e paditéses si té bazuar.

Paditésja ka kérkuar nga gjykata qé ta aprovojé né térési kérkesépadiné e saj, duke e
detyruar t€ paditurén t’ia kompensojné paditéses shpérblimin e pagés jubilare dhe
kompensimin e ushgimit-shujtave dhe até: shumén prej 210.50€ pér shpérblim jubilar pér
mbi 13 vite e 11 muaj e 6 dité té pérvojés sé punés -50% té pagés bazé, dhe né emér té
kompensimit té ushgimit-shujtave, shumén prej 996.00€ pér 498 dité pune, té gjitha kéto
me kamaté ligjore prej 8 % né vit, nga momenti i parashtrimit té padisé e deri né pagesén
definitive.

Shpenzimet e procedurés i kané kérkuar.

E paditura pérmes pérgjigjes né padi, e ka kontestuar né térési padiné dhe kérkesépadiné
e paditéses, me arsyetim se kompensime té tilla nuk jané paraparé me Ligjin e Punés
nr.03/L-212 dhe rrjedhimisht e paditura Komuna e Prishtinés gjaté pregaditjes sé buxhetit
nuk ka paraparé linjé té vecanté buxhetore pér kéto lloje t¢ kompensimit. E njéjta i ka
propozuar gjykatés gé pas administrimit té provave kérkesépadiné e paditéses ta refuzoj

né térési si té pabazé.
Gjykata pas pranimit té pérgjigjes né padi ka gjetur se jané plotésuar kushtet ligjore té

pércaktuara me nenin 398 té LPK-sé, pér marrjen e aktgjykimit jashté seancés, sepse né

mes té paléve nuk éshté kontestuese gjendja faktike dhe nuk ekzistojné pengesa té tjera

pér dhénien e vendimit meritor, gé né kété rast rezulton se padia e paditéses éshté e bazuar

pér arsye se:

Me nenin 398 té Ligjit pér Procedurén Kontestimore (LPK-s¢) pércaktohet se: “Kur
gjykata, pasi t’i arrijé pérgjigja né padi, konstaton se ndé€rmjet paléve nuk &éshté
kontestuese gjendja faktike, dhe se nuk ekzistojné pengesa té tjera pér dhénien e vendimit
meritor, atéheré ajo, pa caktuar fare seancé gjygésore, mund ta jep aktgjykimin me té
cilén e pranon si t€ themelté kérkes€pading.”, lidhur me nenin 4 paragrafi 2 1 LPK-Sé, né
té cilin pércaktohet se: “Ndryshe nga dispozita e paragrafit 1 té kétij neni, gjykata vendosé
pér kérkesépadiné né bazé té veprimeve procedurale te shkruara dhe provave té

administruara né ményré jo t€ drejtpérdrejt, po qé se kjo pércaktohet me ligj”.

Nga shqyrtimi i shkresave té 1éndés dhe vlerésimi i pérgjigjes né padi, gjykata konstatoi
se:

Né mes té paléve ndérgjyqgése rezulton se nuk ishte kontestuese se paditésja éshté né
marrédhénie pune tek e paditura, si profesoreshé e Ekonomisé me praktiké profesionale
né SHMLEJ “Hoxhé Kadri Prishtina” n€ Prishtin€, megjithaté gjykata kété e vértetoi edhe
nga provat e bashkangjitura né shkresat e l1éndés edhe nga kontrata e punés e datés
01.10.2015, vértetimi i pérvojés sé punés dhe vértetimi mbi ditét e pranisé né puné i datés
28.02.2020.

Nga vértetimet e punésimit té cekura mé larté, té cilave gjykata ju fali besimin me rastin
e vendosjes sa i pérketé lartésisé sé kérkesépadisé sé paditéses, sepse nga e njejta

konstatoi se paditésja tek e paditura realizon pagé mujore né shumé prej 442.26€.

Gjykata, vleréson se né kété rast duhet té zbatohen dispozitat e Kontratés Kolektive té
Arsimit né Kosové, e nénshkruar me daté 18.04.2017, ku sipas késaj kontrate, bazuar né
nenin 35 par.7, par.8 dhe par.9, citohet: 7. Té punésuarve u sigurohet kompenzim pér
ushqim gjaté punés, pér ditét e pranisé né puné. Vlera e kompenzimit té shpenzimeve té
ushgimit né puné, pér njé dité pune éshté 2(dy) euro, pér té punésuarit gé kané

marrédhénien e punés primare né institucionet arsimore.

8. Punétorét né vitet jubilare té punésimit pérfitojné shpérblim jubilar nga punédhénési i
fundit, né vleré:

8.1. pér 10 vjet té pérvojés sé punés né vleré té 50% té njé page bazé

8.2. pér 20 vjet té pérvojés sé punés né vleré té 75% té njé page bazé

8.3. pér 30 vjet té pérvojés sé punés né vleré té 100% té njé page bazé

8.4. pér 40 vjet té pérvojés sé punés né vleré té 150% té njé page bazé

8.5. Shpérblimi jubilar paguhet nga punédhénési, kur i punésuari i ka plotésuar kushtet e

shpérblimit sipas kritereve pérkatése.

Nga interpretimi i dispozitave té lart cituara té Kontratés Kolektive té Arsimit né Kosové,
té nxjerra nga paditésja, dhe shgyrtimit té shkresave té Iéndés, gjykata erdhi né pérfundim
se kérkesépadia e paditéses éshté e bazuar, sepse paditésja e gézon té drejtén qé né vitet
jubilare té punésimit té pérfitojé shpérblim jubilar, i cili do té jeté ekuivalenté me pagén
mujore dhe né emér té kompensimit té ushgimit-shujtave ditore né puné, me nga 2 euro

pér njé dité pune.

Gjykata, vleréson se e paditura ka pasur pér detyrim sipas dispozitave té lart cituara, qé
t€ 1’a kompensoi paditéses, pér vitet jubilare t& punésimit, shpérblimin jubilar dhe né emér
té kompensimit té ushgimit-shujtave ditore né pung, pér ¢do dité té pranisé né puné. Andaj
paditésja e ka cilésiné e kreditorés ndérsa e paditura cilésiné e debitorit, bazuar ne nenin
245 té Ligjit mbi Marrédhéniet e Detyrimeve (LMD), né té cilin pércaktohet se:
“Kreditori né marrédhénien e detyrimit ka té drejté g€ prej debitorit t€ kérkoj pérmbushjen
e detyrimit, ndérsa debitori ka pér detyré ta pérmbush até me ndérgjegje dhe né térési, né
pérputhje me pérmbajtjen e tij”. Prandaj gjykata duke u nisur nga fakti se e paditura i ka
mbetur borxh paditéses me aplikimin e dispozitave té lartcekur dhe né bazé té gjendjes sé
vértetuar faktike, vendosi gé ta detyroj té paditurén gé paditéses té ja kompensoi shumat

e gjykuara, si né pikén -1-, té dispozitivit té kétij aktgjykimi.

Pér lartésiné e kamatés né shkallé prej 8%, gjykata vendosi né bazé té nenit 382 paragrafi
2 i LMD-sgé, dhe Mendimit Juridik pér Kamatat i Gjykatés Supreme té Kosovés i datés

02.12.2020, duke filluar me llogaritjen e kamatés nga data 18.01.2021, dita e paraqitjes
sé kérkesépadisé né kété gjykaté, e deri né pérmbushjen definitive té detyrimeve.

Gjykata i vlerésoi edhe pretendimet e té paditurés né pérgjigje né padi dhe gjeti se té
njéjtat jané té pabazuara. E paditura nuk mund ta ménjanoi detyrimin, me pretendim se
detyrimet financiare nuk jané paraparé me Ligjin e Punés nr.03/L-212 dhe si té tilla nuk
prodhojné efekt pér shkak se nuk jané né harmoni me Ligjin mbi Ndarjet Buxhetore. Pér
mé tepér derisa kéto obligime jané garté té specifikuara né Kontratén Kolektive té Arsimit
né Kosové, nuk mund té interpretohen né dém té tani paditéses, duke u thirrur né
ekzistimin e mundésive financiare, e as nuk mund té mbetet né diskrecionin e té paditurés
se a mundet apo jo pér tu pérmbushur detyrimet gé rezultojné nga dispozitat e lartcekura
pér derisa e paditura me asnjé prové shkresore-analizé buxhetore, nuk e argumenton
faktin se ka mungesé té mjeteve buxhetore pér pérmbushjen e detyrimeve si¢ kané kérkuar
paditésit.

Vendimin ge pala e paditur ti barté shpenzime e procedurés, gjykata e bazoi né nenet 449
dhe 452 té LPK-sé.

Nga se u tha mé larté, gjykata vendosi si né dispozitiv té kétij aktgjykimi.

GJYKATA THEMELORE NE PRISHTINE,
Departamenti i Pérgjithshém-Divizioni Civil
C.nr.617/21 daté 30.05.2023
Gjyqtari

Pérparim Zeka

KESHILLE JURIDIKE: Kundér kétij aktgjykimi pala e pakénaqur ka té drejté ankese né
afat prej 7 ditésh, nga dita e marrjes sé té njéjtit, né Gjykatén e Apelit t&¢ Kosovés né

Prishtiné, pérmes késaj Gjykate.

